
El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

“DISTRIBUIDO GRATUITAMENTE POR EL MINISTERIO DE EDUCACIÓN

CORO
Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDO NACIONALBANDERA NACIONAL

PERÚ Ministerio
de Educación

La ciudadana y el ciudadano que queremos

Propicia la vida
en democracia 

comprendiendo los 
procesos históricos

y sociales. 

Se reconoce como 
persona valiosa y se 

identifica con su 
cultura en diferentes 

contextos.

Desarrolla procesos
autónomos de aprendizaje.

Gestiona 
proyectos de 
manera ética.

Comprende y 
aprecia la dimensión 
espiritual y religiosa.

Interpreta la 
realidad y toma 
decisiones con 
conocimientos 
matemáticos.

Se comunica en su 
lengua materna, 

en castellano como 
segunda lengua y 

en inglés como 
lengua extranjera.

Practica una vida 
activa y saludable.

Indaga y comprende 
el mundo natural y 
artificial utilizando 

conocimientos 
científicos en diálogo 
con saberes locales.

Aprecia manifestaciones 
artístico-culturales y crea 

proyectos de arte.

Aprovecha 
responsablemente 

las tecnologías.

Perfil de
egreso

¿Atoda ompoquin chiaid capec?

Ompoquin chiaid nadquid nec. Abimbo chienquio icquimbi ompotsëcquin 
chiac, ma utsin aton mapinquiobi cuembo tantiatanquin chuinu queshun 
nabanaid ompoquin chiaid nec. Onquequinuidtsëqui chuimete icnubi, 
utsi dadauaid isquin chuimete iquec. Ompoquin chiad utsi utsiec iquec, 
nadquido caimbi. Adquid nebi quequin chuimete, sananquin atoda nec 
quequin chuimete, omposhon atodaimbi nau quequin chuimete, utsitedi 
iquec. 

¿Atoda bacuëbo anquiadpec ompoquin chiadën?

Ompoquin chiadën bacuëbo anquiadec, dayacquio iquec mamënec. 
Aton mapinquiobi adquid ictsiash quequin tantiabanec. Ambibi nibënquin 
cuembo tantiabanec. Dëyacnanquin chedo chuibanec tantiaquidquio 
bacuëbo ictsiash. Adquido tedi anquiadtsiash, dadauate shubu yacnouësh. 
Aton shubu yacnouësh. Abi capucuededacnoëshi quec bacuebo 
anquiadtsiash queshun dadauaid, ompoquin chiaid nec. 

   Adquid icsho dadauaquido bacuëmpibobëtabi champi chedo chuinu. 
Nëid dadauate ompoquin chiaid mitsana nec. Mibi chedo mamënec, 
dëyacnanec quec anquiadtequid neque, cuembo tanquin min dadauate 
dayunuaquin isbanquin chuibanec, dadauaic, quec anquidquidombo icta. 
Iuecash tantiaquidombo mibi chedo ictsiaque.   

Nuquitedi anquiadnuna. 

Ompoquin chiaid





Atoda caique ompoquin chiaid 
chuibanec anquiadnuna

Atoda caique ompoquin chiaid chuibanec anquiadnuna

Cun 
dashcute 

tsasimbocquid nebi, 
seta dadpen iquec 

icquid, baded uënësesa. 
Adquidi bëdiactsëcquio 

capuquid nebi. 

¿Atodaibi ne?

Nëidtedishun 
piaidquio nebi: 

matses, tsaues, odosco, 
chancuësh, ocodo, bëdi 

chedon. 

¿Atodaimbi cai?

Cun 
shubumpibi 

tsidunec capuquid 
nebi taë nibëdequi 

capuquid ubi capuacno 
chucuuabantsec capuquid 

nebi.

¿Atodaibi ne?

Aidëmbi 
nuqui 

capuec: titinquec, 
pudundotanec, 

mamënten mamënec.

¿Atodaimbi cai?

Nëidted 
chiec inchëshën 

cuëdquidquio nebi: 
shuinte tsadunash, 
shëcten icsho isash, 

poshto icsho isash, matses 
chotequid chiec, bëdi chote 

icsho isash.

¿Atodaimbi cai?

Cute 
podo 

buntacuidquio 
machequid nebi 

acquimbuec capuquin. 
¿Atodaimbi cai?

¿Atodaimbi 
caique ompoquin 

chiaid chuinu chui?

Matsespenquio nebi. Adquidic 
matses onquesho tantiec 

anquiadquid nebi, bacuëbo 
shubiaid chedo anquiadshun 

ëctambanembi. 

¿Atodaimbi cai?

Abitedi 
badiadënquio 

chuan chuanquidquio 
nec.

Aidëmbi uëshëmbocquidbëta 
chumbocquid icmec.

Matsesbëd icash inchëshbudtsëqui 
nidaid utsin nidtennequid nec, 

badiadnubi chouanush.

¿Atodaimbi cai?



11

¿Atodaimbi 
caique chui?

Aton mëntsis 
daëdtsëqui icquid ne cute 

podo pequid. Badiadën 
ushquidquio nec, inchëshën 

capuec puduannush. 
Acquiec capuesambo 

nec, bëdiactsëqui 
capuquid.

Inchëshannubi 
cun shubumpin 

ushtuebi, ubi ëndenquio 
isucuntequid tantiec. 

Adash ëndenquio badiadte 
anuentsëqui isucunash 

badiadosh quec cuëdquidquio 
nebi.

¿Atodaibi ne?

¿Atodaimbi 
caique chui?

Nadec icquid nec 

 ue chuan.
         

Bëdiactsëc 
uëshë                  

chënquenuc.

Ubi 
nibëdnuc 
matsesën 

mishenquio ictsiash. 
Chonuadenquio ictsiash.

¿Atodaimbi cai?

Inchëshpambo 
yacno, umucquid, 
piucquid, bëshpiu 

bëshpiucquid quec, 
tedi utsi utsiec isadec 
uenquebudquid nec. 

¿Atodaimbi cai?

Dominco  
ted 

matanmetanequiec 
chodennequid nebi. 

Uanno nidash, ubi chonoc ue 
nuambo sequebudec. Adec ubi 

chuash iuecpambo matses yacno 
icnuc chocoyo natia cuëdënquid 

nec. Ubi isec tabadec.
¿Atodaimbi cai?

¿Atoda 
neque tantia? 

Acten mibi buanembi. 
Ubembi nidenquio iquebi. 
Mimbi uncaquin buanaqui 

mibi buanembi.  

¿Atodaimbi cai?

Atodaimbi 
caique chuita,

abu ushumbi tabadquidi 
nebi. Abembi nidaidën 

budenquio iquebi, nidaidën 
umbi pete icnuuidtsëqui budebi. 

Dashcute ushumbocquid 
dasiuidquidi, nibëdquio 
matasadannequid nebi. 

¿Atodaimbi cai?

Midapaden 
matsesën natia 

chieshquid cuëmpec.

Adombuembi cuëntsaidi 
nebi. ¿Atodaimbi 

cai?

¿Atoda 
nuëcquid 

acten icquid 
mishadenquiocquid 

icpec?

Aton cuëmëdaid “T” bedanaid 
nec. Chianën icquidquio nec. 

¿Atoda ten bedanaid neque 
chui?

¿Atodaimbi 
caique chui?

Chianëmpin nesquidquio 
nebi cun mapimbi acte 
uetannec danesmiadec 
nesquid nebi. Naimëdec 

nessun cun podo cadoshon 
uic uiccaimbi.

¿Atodaimbi cai?

¿Atodaimbi 
caique chui?

Cunquequid shëdec 
icquidbidi nec. Nidaid 

aton pete nec. Aid nibëdnuc 
uënësbudnetsiash. Acte acquidbidi 

nec. Uen nesash bedambo 
tabadquid nec. Aidëmbi matses 
aton podon uëshë chënquiacno 

icsho manuamec. Bëdaidquio 
nec. 

¿Atodaimbi cai?

Atoda caique nëid 
chuita.

Shubu dayunuaquidquio nec. 
Matses utsibi chosho isenquio 

icquid  nec. Iseccho tsuda chueque 
quequin aton icbo cuënquidquio 

nec. Adquidic abi cuënaidën cuenac 
badedquio choquid nec. Aton 
icbobëd mamënquidquio nec. 

¿Atoda capec?

¿Atodaibi 
neque chui?

Isquioshombi cuënaid 
nebi. Natiambo cuididi 

quequid icshobi matsesën 
adombuenquiobi chuiquin 

cuënaid nebi.

¿Atodaimbi cai?

¿Atodaimbi 
caique chui?

Mimbi tincaqui abi 
bëdambo iquebi. Mimbi 

uëdëshcaqui abi bëdambo 
iquebi. Umbi mibi tincainquio 

iquembi. Umbi mibi 
uëdëshcainquio iquembi.

¿Atodaibi ne?

¿Atodaimbi 
caique chui?

Matsesën cun bëpin bedec, 
siadquin dayac bednuen, 

chuuainquio icnuen, nënenquio 
icnuen. Inchëshënuidtsëqui 
cuëdquid nebi acte cuëman 
tsadec, chianëmpi cuëman 

tsadec quec.

¿Atodaimbi cai?

¿Atodaimbi 
caique chui?

Ushë chuan chuanquiec 
cuëdquid nec. Inchëshën ushë 
ushëmbo chënquiacno tsadec. 

Acte cuëman tsadec, shubu 
dayunuësh chedo quec cuëdquid 

nec. Aton cuëmëdaidi chiequi 
cuëdquid nec.

¿Atoda caic?

¿Atoda 
neque chui?

Tiquidicquid nec. Ëshë 
iquec, pabiate iquec, 

ana iquec. Adquidëmbi 
utsibon tantiaquiec, utsibon 

tantienquio iquec.

¿Atodaimbi cai?

Min 
manëdaid 

icsapambo icsho 
nacnenquid nebi. Ana 

shëcuë nibëdquidi shëta 
icquid nebi.

¿Atodaimbi cai?

Matsespenquio 
iquequi cun 

chuiquidën chiacpadquiec 
tsidadash chonuadquidombo 

nebi. Tiboquenquio iquec, 
inchëshën chedobi chonuadquin 

cun chuiquidtapan pete 
bedquidombo nebi. 

¿Atodaimbi cai?

Podo 
choquid nebi. 

Tied shëni nantanuësh 
ënëdtanenquio iquec uëshë 

cuembo icnuc cuëdquid nebi. 
Adquidic cun mapino umumbo 

icquidi cun shicdiadquidno 
piumbo icquid nebi. 

¿Atodaimbi cai?

Badiadbudnuc 
cuëdashi, acte 

dada cuëmanuësh 
cuëdënquidquio nebi. Cun 

incuente ënapen icquid 
uiccaic tsadec cuëdquid nebi. 

¿Atodaimbi cai?

¿Cuembo 
tantiashun 

chuita? Badiadnubi 
ubi chenu quesho titan 

cudasunac mibi  shubiec.

¿Atodaimbi cai?

Tsasimboshëcquid 
nebi. Mibëdi 

chonuadquin mibi 
nashunquidquio. Ubi 
nibëdnuc mimbi cute 

dëdquin, cute nactequin cute, 
cuëshquin cainquio ictsiac. 

¿Atodaimbi cai?

Tiboquec 
tsadnun 

matsesën bunaidquio 
nebi. Cun nite ted icquec. 
Bëdambuec tsadquin min 

mapin tantia. 
¿Atodaimbi cai?

Sicaid 
sicatepenquio 

nebi, adombuembidi 
cuënaid acten icquid.

¿Atodaimbi cai?

Mimbi pachid 
cuëshëmpi menequin, 
tambisëmpin nëid mibi 

peshunsho cuesta mimbi 
cac, inchëshën cainec 

diadquin mimbi petequid 
mibi cuessunembi. 

¿Atodaimbi cai?

Cute cuidin 
chedo cun nëshaid 

tseduembi. Ma capishto 
chedo bedadnu queshun. 
Aden tsedoshon cainquin 
cashnadacsho bedshun 

pembi.

¿Atodaimbi cai?

¿Atoda caique chui?
Aton utsibo 5 ted icquid 

nec. Bëyucquidtapa nuambo 
icquidi bushcuctsëctapambo 

iquec. Abi tsibanquido ënapen 
icnubi. Tsiuecquidëmpi pistsëc ictsequi 

bushcuctsëc ictsec.
Tëshnanenquio icquido nec, 

abitedimbobi chonuadquid. Aid 
uënësec aton utsi abitedimbobi 

uënëstsiash.
¿Atoda capec?

¿Atodain 
capec? 

Ubi nuamboshë 
yannubi matsesën 
bushcuctsëcquio 

isbededanebi. Ubi isadenquio 
yannuc mimbi tabote 

tabuec.

¿Atodaimbi cai?

Dadauaidëmbi 
tsitënaid icquid 
neque, cuembo 

tantiashun chui. Umbi 
niunnu cambobi padi 

chucu caid nebi acquiec 
caputsëcshobi.

¿Atodaimbi cai?

Inchëshënuidtsëqui 
icquido nebi. Matsesën 
aid ted iquec quequin 

tamëdtiapimbo icquido nebi, 
inchëshën isunec puduenshun 

matsesën isquinuidtsëqui 
isebi. Badiadbudnubi 

nidannebi.

¿Atodaimbi cai?

Cuembo 
tantiashun chui.

Bacuëmpi ancamos 
yacnoshon tishshun anin 

buanec, motodën abi yacno 
nidquin. 

¿Midauëshquio aid bacuëmpi 
shëta tsadcuempec?

Aton ana yacnouëshi.

Mamënten 
mamënec 3 ted 

bacuëbo iccosh. Shian 
caido, nëidted: mibi, nëid, 

abentsëc nibëdec.

¿Tsuda ambo nibëdec?

Tsitënaid (ubi).

¿Atoda caique 
tantiaquiotanquin chui?

¿Atoda nëish bëchicquete 
nibëdquidquio icquid icpec. 
Ushash, uënësash chedobi 

bëchicquesa?

¿Chidon 
nite 

nënantanquio atoda 
icpec?

¿Atoda icpec? 

Dannësh.

Icbo nidnuc 
bëtomëdquiotsequi 

nidsho isec chuash shëcuë 
cuëman nidquid nec. Icbo 

chuacnobi cuësquec. Padpidec icbo 
chonoc cachocuëshi nidec mapi 

tsitomëdquiotsequi shëquëdadash 
niduaquid nec. Icbo puduensho 

isuanuec.

¿Atoda capec?

Pistsëcquidëmpi 
nebi onquenquio 
icquid. Bunduash 
ënëdenquio iquec 

shubiebi.

¿Atodaimbi cai?

¿Atoda 
quiash 

opa shubun 
puduedpec?

Tsitënaid: shëcuë 
shëcniacchobi sadnuc.

Bëdambo 
icnuc umbi 

pamshunaqui, 
bëchish bëcshpambo 

icnuc mimbi chomeuaid 
nebi.

¿Atodaimbi cai?

¿Tsundan 
utsina 

quenquiocquin tiëdën 
tiedënquien ampequin 

pachid chicshun pepec?

¿Atoda capec?

En chui, ¿atoda 
capec 1 caquin aton 

1 utsi chuiquin?

Tsitënaid, 1daëd iquec, 
daëd yanaid nuqui 

nec caic.

¿Atodaimbi 
caique chui?

Matsesën shëtanquiobi cun 
shubu tsiquënëuaid nec. Cun 

shubumpi yacno ue chuenquio 
icnubi chucu chucuuidquio 

icquid nebi. Adquio tsadequi 
ënëdtanenquio iquec 
onquebudquid nebi.

¿Atodaimbi cai?

Cuembo 
tantiashun chui.

Podo choquid nec, 
chiquipenquio, edestepenquio. 

Adquidi natiambo piasquid 
nec.  Acte cuëmanuidi 

tsadquin nuëcquid bëaid isash 
sidquetannequiec piasquid nec.

¿Atodaimbi cai?

Cuembo 
tantiashun. 

 Atoda capec tabote 
dëmishaidën cute isquid 

caquin.
Tsitënaid, mibi 

chiëshënquiembi ubi 
uesnuec nec queshun 

caic.

Min shubu 
icsapambo icsho, 

cun shubu nacnenquin 
bescanucho mimbi cac 

mibi nashunembi. Mimbi ubi 
nashuneccho cainquio icac 

puduanenquio iquebi.
¿Atodaimbi cai?

Mibëdi 
tied nantan 

nidebi mimbi 
buanac. Ashunquio 

mimbi pachidbëta mani 
sandoshonac mibëtambi 

bëembi.

¿Atodaimbi cai?

Mibi 
dayunuaquidquio nebi 

ue sequenuc chucunushe 
queshun. Uëshë comapenec 
chënquenuc pichiquenushe 
queshun. Inchëshëntsen ma 
bëdambuec ushnu queshun.

¿Atodaimbi cai?

¿Atoda 
ëne acnun 
bunaidquio 

nepec, adquidi 
piacmaidquio?

¿Atoda capec?

Ënden 
icsambo 

iquec cadenquio 
iccondabi, natiacquin 
chidobon buntennebi 

codocanun, nebi shocosh 
issun nequionëdabi. 

¿Atodaimbi cai?

¿Atoda 
capec ëshën 

aton ëshë utsiuc 
caquin?

Tsitënaid, nëbimbobi 
iquequi nuqui 

isnantsenquio iquec 
caic.

Cueste 
codo 

codocquidpenquio 
nebi, podo choquid.

¿Atodaimbi cai?

Chotaquën 
onqueten 

nëmbobi quec aca 
quec.

Matsesën onqueten 
adombuembidi cuënaid 

nebi.
¿Atodaibi nec?¿Atoda 

capec 2 sën  3 
caquin?

Tsitënaid, 1 bëd 
tsidenda bëyucquio 

yannetsëccoshe caic. 
Bëyuc bëyucquiec 

iquec queshun.

Cun chido 
shubuuashunesambo nebi. 

Bacuë isundoshon chidobon 
tsidadshun shubuuacno isec tsadec 
utsi utsien chiec onquebudquidquio 
nebi, ëctanquin chedo. Umbi tishaid 

ampeuannushe queshun cun chidobon 
madin diadacnombo shubuuaquid 

ma cun bacuë ampec choquid 
uesnu queshun.

¿Atodaimbi cai?

Mimbi 
chedo 

badiadnuc pachid 
cuëshë annequin 
chiaidquio nebi, 

bëdaidquio.

¿Atodaimbi cai?

Mibi chedobëdi 
mamënebi, mibi 

nesnuc.  Mamënquin mibi 
nesmembi. Adquidi mimbi 
bednu cac bedadenquio 

iquebi, min dayumbi 
iquequi.  

¿Atodaimbi cai?

Nadquid 
nec, nuëmbo 

nuadquid mibi 
tantiamec. Icsactsëquio 

nuadquid mibi tantiameuaic. 

¿Atondan mibi aidtedi 
tantiamepec?

Tied 
dëdbededacnouësh 

chonuadec natiambo 
cuëdec nadequebuedi 

shubuno chuash, 
otacquimbo tiboquec uebi.

¿Atodaimbi cai?

Cun icbo 
podquiedën capuec 
nidsho pinchuquën 

tasiadmenquio iquembi 
ubiuidtsëqui pinchuquën 

tasiadcuennequiotsëcquimbi.  
Adbuedi chuec bëchish 

bëchishpambo uetuidtsebi.

¿Atodaimbi cai?

Pete 
sebudnushe queshun 

min pete sananec tsadebi, 
mimbi penuc. Adquidi 

matsesën piacmaidquio 
nebi. Nainquin mimbi 

pian padpidec codocate 
yacnobidi niduaibi.

¿Atodaimbi cai?

Matsespenquio 
nebi, adquidi 

bëdambo bëisadebi cachoc 
icsactsëcquio icquidi. Matses 

chonoc, aidbimbuec isadec utsiebi, 
aid shëquëquiaidtedi tanec. Chido 

choc adquiobidi aidbimbuec isadec 
utsiuaibi. Aid shëquëquiaidtsen 

tanuaic. 

¿Atodaimbi cai?

¿Cuembo 
tantiashun chui 
atoda neque?

Inchëshën acte cuëmanuësh 
natia cuëdënquid nec. 

Atoda quiaid icnubi, “a” 
chienquiocquin chui atoda 

neque.

¿Atoda capec?

Inchëshën 
ampesho issun 

matsesën cuesten 
acquimbuen cuesquiac 

uënësacbimbiuec uequid nebi, 
cuessunequionoshe quiash. 

Adanec matses nidnubi isucunanec 
cuënquidquio nebi. Bëdiactsëc 

cuesac uënësenquio icquid nebi, 
acquimbuen cuesac uënëstsiabi.

¿Atodaimbi cai?

Dadauaidëmbi 
cuëmëdaid iqueque 

cuembo tantiashun chui.

Shaëpenquio nebi, 
tantiaquidquio, shaë 

icsho ëndenquio bëdin 
acshunniactsiashi.

¿Atodaibi ne?

Cuembo 
tantiashun chui.

Atoda ënëdnushe 
queshun chidobon 

shuma shicmumëdanec 
nidquin bedaid icpec.  

Cuembo tantiatanquin chui. 
¿Atodaimbi cai?

Cuembo 
tantiashun 

chui.

¿Dada abentsëqui icnuc 
pistsëcquio icbuedi, 
chido bedan atoda 
nuambo yampec?

Bëdambuen 
pemeshun mimbi 

buanac, umbentsëqui 
uncaquin acten ënapen 
mibichedo buanembi.

¿Atodaibi ne?

Inchëshën 
shucquec 

capuashi badiadën 
ushquid nebi. Cun podo 
icquid nebi. Adquidi ubi 
pëchiquidaid cun podo 
uesho mimbi isenquio 

iquec.

¿Atodaibi ne?

¿Atodaimbi 
caique chui?

Icsactsëquio 
isadshopenquio bacuëbon 

dauë shubu yacnoshon 
sidquequioquin dacuëdënaid 

nebi. Bëdaidquio icshobi.

¿Atodaimbi cai?

Atoda 
caique cuembo 
tantiashun chui.

Nëid naquidën tantiec. 
Ubi tantienquio iquec shubi 
shubipambuembi mimbi ubi 

tetec codocanun. 

¿Atodaimbi cai?

Podquiedbimbuec 
ënapenquio nidquid 

nebi, podquied tapa utsi 
pocuenec nidec. Adquidi 
matsesën tincadenquio 

iquebi. Ubi tincanuec mibi 
mentuadtsiac.

¿Atodaimbi cai?

¿Atodaimbi 
caique chuita?

Nuëcquid ancuesacno 
mibëtambi nuëcquid 

bedembi. Cuennushe queshun 
mimbimbo bed mimbi cac 

umbimbo chuuainquio icquin 
bedembi.

¿Atodaimbi cai?

Nëbi 
utsi 

ushëmbi mibi 
masiuidacmaidquio 

nebi. Ubi masiuidnu quiash 
mibi masiuidec, judio 28 
ushën, acosto 30 ushën, 

quecuidtsëqui.

¿Atodaibi ne?

Mapin tantiaquin 
naid neque mimbitsen 

tantiashun chui.
Mibi sëdëdequidën nidnubi 

sëdëdequid nëdënquedotsiash. 
Adsho isbuedi, ¿midauëshquio 

chiquidtsia? 
¿En chui?

Abimbo chiaid, quiosh 
chuitenuësh. Notisian 
matses cho chomiaid 

istequidën.

¿En 
chui?

Cun bëcchichi 
tëshenquio iquembi.

¿Atoda quiashibi 
nepe?

¿Midacquid 
numedo 

tiombidaëdquio 
bushtiac 0 uidtsëqui 

yadpatsiash? 

Tsitënaid, 8.

Cun shëcuë 
cuëdenquio iquec 

bëchiquidashi adquiobidi 
bëtashadquid nec. Bëchicshun 
abitedimbo isembi utsi utsien. 
Ushtoshon uëshë chënquequid 

chedobi isenquio iquembi.

¿Atodaimbi cai?

¿Atoda 
chidon 

shicdiadquidno 
icpec?

¿Atodaimbi caique 
chui?

Cuembo 
tantiashun chui. 

Dada ancamos 
yacno icquidën 

chidon, buenas domas 
yacnoshon aton bacuë 
tishacsho, ¿midapaden 

cuëmpatsiash?

Mimbi tantiac, 
motodbëd chimute, 

¿Atoda utsiecbidi iquec?

Tsitënaid, motodën 
tsadquiosho mibi buanec 
titinquequin. Chimutembic 

tsadnuec mibi 
tiquinquec.

Bëdaidquio 
nebi 

caniabobëtambi 
tsësiobon bunaidquio. 

Adquidi icsambo 
maucudmianquid nebi.

¿Atodaimbi cai?

Min 
anan nuambo 

icnuc nauedbuedi 
atoda pistsëquio icnuc 

chique. Aidi tied nantan icquid 
nec.

¿Atodaimbi cai?

Mibi 
pan 

pemequidquio 
nebi. 

Atodaimbi cai

Matsesën 
pete bëdambo 

iquec abitedimbo, acte 
chedo.  Adquidi ¿atoda 

nibëdnuc shubiantidquio 
tsadmianquid nepec?

¿Atodaimbi cai?

Madinën 
mibi mauesec, 

umbi padenquio 
mibi tapequiduidtsëqui 

nebi.

¿Atodaibi ne?

Min
papabimbuecquid nebi 
dacuëdesambo mibëd 

capuec nidshun mibi nëish 
cuessunquidquio nebi.

¿Atodaimbi cai?

¿Atoda 
isash nëbi 

caniabo badiadte 
anuentsëqui ushtoquid 

icpec?

¿Atodaimbi cai?

Setan 
setanquien 

bacuë tishquid nebi, 
acten icquid.

Setan setanquien quiaid 
icnubi “n” chienquio icquin 
chuiquin cun cuëmëdaid 

mimbi istuidec.

¿Atodaibi ne?

¿Atoda 
matsesën 

tiedën icquid 
dadan dectatoshon 
cuësacmaid icpec?

¿Atodaimbi caique 
chui?

Cuembo 
tantiatanquin chui.

 Chonuadte icquid nebi 
matsespenquio uicchun 

cute dachëshquid quequin 
chotaquënan cuënaid nebi. 
Piucquid bedenquio iquequi 

chonuadquid nebi.

¿Atodaibi ne?

Uicchumpenquio 
nebi shucquec 

capuquid. 

Uicchumpenquio nebi natia 
cuëdëquid.

Adquidi sebadëmbi tsadsho 
uicchunën chiaid nebi.

¿Atodaibi neque chui?

La ciudadana y el ciudadano que queremos

Propicia la vida
en democracia 

comprendiendo los 
procesos históricos

y sociales. 

Se reconoce como 
persona valiosa y se 

identifica con su 
cultura en diferentes 

contextos.

Desarrolla procesos
autónomos de aprendizaje.

Gestiona 
proyectos de 
manera ética.

Comprende y 
aprecia la dimensión 
espiritual y religiosa.

Interpreta la 
realidad y toma 
decisiones con 
conocimientos 
matemáticos.

Se comunica en su 
lengua materna, 

en castellano como 
segunda lengua y 

en inglés como 
lengua extranjera.

Practica una vida 
activa y saludable.

Indaga y comprende 
el mundo natural y 
artificial utilizando 

conocimientos 
científicos en diálogo 
con saberes locales.

Aprecia manifestaciones 
artístico-culturales y crea 

proyectos de arte.

Aprovecha 
responsablemente 

las tecnologías.

Perfil de
egreso

Primaria

Colección de adivinanzas - 1°

El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

“DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA”

SÍMBOLOS DE LA PATRIA

Declaración Universal de los Derechos Humanos

M
at

sé
s

Ompoquin Ompoquin 
chiaidchiaid

CORO
Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDO NACIONALBANDERA NACIONAL

PERÚ Ministerio
de Educación

